ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
___ __________ 2016 թվականի թիվ ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն որոշման (այսուհետ` Որոշում) մեջ կատարել հետևյալ լրացումները և փոփոխությունը.

1) Որոշման 1-ին կետը լրացնել հետևյալ բովանդակությամբ նոր 6-րդ ենթակետով.
«6) կացարանի վարձակալության պայմանագրի կնքման առանձնահատկությունները` համաձայն N 6 հավելվածի:».
2) Որոշման 2-րդ կետը լրացնել հետևյալ բովանդակությամբ նոր 4-րդ ենթակետով.

«4) Հայաստանի Հանրապետության կառավարության 2003 թվականի հուլիսի 23-ի N 983-Ն որոշման համաձայն բնակարաններում տեղավորված անձինք (ընտանիքները) շարունակում են անհատույց օգտագործման իրավունքով բնակվել այդ կացարաններում` սույն որոշման N 2 հավելվածի 3-րդ կետով սահմանված կարգով` 42-րդ կետի 2-րդ ենթակետով սահմանված ժամկետով Հայաստանի Հանրապետության կառավարության 2014 թվականի դեկտեմբերի 18-ի N 1452-Ն որոշման 4-րդ կետի համաձայն ընտրված կազմակերպության կազմած դրական եզրակացության հիման վրա:».
3) Որոշման N 2 հավելվածի 44-րդ կետում «սաhմանում է Հայաստանի Հանրապետության կառավարությունը» բառերը փոխարինել «սահմանված են Հայաստանի Հանրապետության կառավարության 2015 թվականի սեպտեմբերի
 10-ի N 1069-Ն որոշման N 6 հավելվածով» բառերով.
4) Որոշումը լրացնել նոր` N 6 հավելածով` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար Արտեմ Ասատրյան
Հավելված 

ՀՀ կառավարության 2016թ.       N   Ն որոշման

«Հավելված N 6
ՀՀ կառավարության 2015 թվականի
սեպտեմբերի 10-ի N 1069-Ն որոշման
ԱՌԱՆՁՆԱՀԱՏԿՈՒԹՅՈՒՆՆԵՐ
ԿԱՑԱՐԱՆԻ ՎԱՐՁԱԿԱԼՈՒԹՅԱՆ ՊԱՅՄԱՆԱԳՐԻ ԿՆՔՄԱՆ 
1. Կացարանը զբաղեցրած անձի կամ ընտանիքի (այսուհետ` Բնակիչ) և «Հանգրվան» պետական ոչ առևտրային կազմակերպության (այսուհետ` Կազմակերպություն) միջև Բնակչի կողմից զբաղեցրած կացարա​նի վարձակալության պայմանագիրը (այսուհետ` Պայմանագիր) կնքվում է Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման 2-րդ կետի 3-րդ ենթակետի «ա» պարբերությամբ կամ N 2 հավելվածի 42-րդ կետով նախատեսված ժամկետը լրանալուց հետո.

2. Պայմանագիրը Բնակչի հետ կնքվում է Կազմակերպության առաջարկության (այսուհետ` Առաջարկություն) հիման վրա` կամավորության սկզբունքով` Բնակչի համաձայնությամբ. 
3. Կազմակերպությունը Բնակչին Առաջարկությունը ներկայացնում է սույն հավելվածի 1-ին կետով սահմանված ժամկետը լրանալուց առնվազն 45 օր առաջ.

4.  Կազմակերպությունն Առաջարկությունը և Պայմանագրի տեքստը ներկայացնում է պատվիրված փոստով, այդ թվում` ստանալու մասին ծանուցմամբ, հասցեատիրոջը ստորագրությամբ առձեռն հանձնելու, ինչպես նաև հանձնման այնպիսի եղանակներով, որոնք թույլ են տալիս հաստատել հասցեատիրոջ կողմից օրենքով սահմանված դեպքերում պատշաճ ծանուցված լինելու փաստը.
5. Պայմանագիրը կնքվում է, եթե այն կնքելու մասին գրավոր համաձայնությունը Բնակիչը ներկայացնում է Կազմակերպությանը` Կազմակերպության Առաջակությունը ստանալուց հետո 30 օրվա ընթացքում.
6. Բնակիչը սույն հավելվածի 5-րդ կետով սահմանված ժամկետում կարող է Կազմակերպությանը ներկայացնել իր առարկությունները կամ անհամաձայնությունը Պայմանագրի դրույթների կապակցությամբ, որոնք ընդունվում կամ լուծվում են Կազմակերպության լիազոր ներկայացուցչի և Բնակչի բանակցությունների միջոցով. 
7. Պայմանագրում ի թիվս այլ տեղեկությունների նախատեսել նաև
1) կողմերի վավերապայմանները, այդ թվում Կազմակերպության անվանումը, գտնվելու վայրը, պետական գրանցման համարը, Կազմակերպության անունից Պայմանագիրը կնքող անձի պաշտոնը, անունը, ազգանունը.

2) Բնակչի անունը, ազգանունը, անձը հաստատող փաստաթղթի սերիան և համարը, կացարանի հասցեն. 

3) Պայմանագրի համաձայն վարձակալության ժամկետը, վարձավճարի չափը, վճարման կարգը (այդ թվում` կացարանի վերանորոգման կամ այլ աշխատանքների ձևով). 

4) կողմերի իրավունքներն ու պարտականությունները.

5) այլ անհրաժեշտ տեղեկություններ, որոնք կապված են վարձակալության առանձնահատկությունների` վարձավճարի չափի արտոնության, հետ.

6) Պայմանագիրը փոփոխելու և լուծելու հիմքերը.
7) , որ Պայմանագրից բխող գույքի նկատմամբ իրավունքների պետական գրանցման վճարումներն իրականացվում են վարձակալի միջոցների հաշվին.
8) , որ Պայմանագրի ժամկետը, Պայմանագրով սահմանված վարձակալության վարձավճարի չափը և վճարման կարգը 
ա. վերանայվում է յուրաքանչյուր հաջորդ տարի` Պայմանագրի կնքման օրը.

բ. փոխվելու դեպքում` Պայմանագրում փոփոխությունները և լրացումները կատարվում են կողմերի համաձայնությամբ` լրացուցիչ համաձայնագրեր կնքելու միջոցով: 

8. Պայմանագրով վարձակալության տրամադրվող գույքի վարձավճարի չափը հաշվարկվում է Հայաստանի Հանրապետության կառավարության 2001 թվականի փետրվարի 22-ի N 125 որոշման 1-ին կետի 5-րդ ենթակետով հաստատված կարգով:
9. Պայմանագրով վարձակալության տրամադրվող գույքի վարձավճարի չափի արտոնությունները սահմանվում են ստորև թվարկված դեպքերում` համապատասխան չափով`   
1) Պայմանագրի կամ լրացուցիչ համաձայնագրի կնքման ամսվա դրությամբ ընտանեկան կամ սոցիալական նպաստի իրավունք ունեցող ընտանիքին` սույն հավելվածի 8-րդ կետով սահմանված կարգով հաշվարկված վարձավճարի 50%-ի չափով.

2) Պայմանագրի կամ լրացուցիչ համաձայնագրի կնքման ամսվա դրությամբ ընտանիքների անապահովության գնահատման համակարգում հաշվառված «0»-ից բարձր անապահովության միավոր ունեցող, սակայն ընտանեկան կամ սոցիալական նպաստի իրավունք չունեցող ընտանիքներին` սույն հավելվածի 8-րդ կետով սահմանված կարգով հաշվարկված վարձավճարի 25%-ի չափով:

10. Սույն հավելվածի 2-րդ կետով սահմանված համաձայնության բացակայության պարագայում կացարանը ազատվում է նախկինում կնքված պայմանագրի ժամկետը լրանալու հաջորդ օրը: 

11. Կազմակերպությունը` 
1) վարձակալության տրամադրվող գույքի վարձավճարից Հայաստանի Հանրապետության օրենսդրությամբ սահմանված կարգով Կազմակերպության տնօրինմանն անցած միջոցներն ուղղում է Կազմակերպության կանոնադրությամբ նախատեսված նպատակների իրականացմանը.

2) գույքի վարձակալության տրամադրման հետ կապված հաշվետվություններն իրականացնում է Հայաստանի Հանրապետության ֆինանսների նախարարության կողմից սահմանած պետական ոչ առևտրային կազմակերպությունների նպատակային և ձեռնարկատիրական գործունեության տարեկան ֆինանսատնտեսական արդյունքների մասին հաշվետվության օրինակելի ձևին համապատասխան:
12. Սույն հավելվածը տարածվում է Հայաստանի Հանրապետության կառավարության 2013 թվականի օգոստոսի 1-ի N 894-Ն որոշման N 2 հավելվածի 3-րդ կետի համաձայն և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման N 2 հավելվածով սահմանված կարգով կացարանում տեղավորված սոցիալապես անապահով և հատուկ խմբերին դասված անձանց (ընտանիքների) վրա:»: 
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	Իրավական ակտի հիմնավորումը

	1.
	Անհրաժեշտությունը

	
	1. Նախագիծը մշակվել է  ի կատարումն «Սոցիալական աջակցության մասին» Հայաստանի Հանրապետության օրենքի 12-րդ հոդվածի 4-րդ մասի:

2. Նախագծի անհրաժեշտությունը պայմանավորված է նաև ՀՀ կառավարության 2015 թվականի սեպտեմբերի 10-ի N1069-Ն որոշման N2 հավելվածի 44-րդ կետի պահանջով, համաձայն որի` սոցիալական տան կացարաններում բնակվելու ժամկետը լրանալուց հետո տվյալ անձը (ընտանիքը) կարող է շարունակել բնակվել իր կողմից զբաղեցված կացարանում՝ «Հանգրվան» ՊՈԱԿ-ի և իր միջև կնքված վարձակալության պայմանագրի հիման վրա, որի առանձնահատկությունները սահմանում է Հայաստանի Հանրապետության կառավարությունը:

	2.
	Ընթացիկ իրավիճակը և խնդիրները

	
	«Սոցիալական աջակցության մասին» ՀՀ օրենքի 12-րդ հոդվածի 2-րդ մասի 1-ին կետով սահմանված է, որ ժամանակավոր կացարանում, հասարակական նշանակության այլ օբյեկտներում բնակվող՝ սեփականության իրավունքով իրեն պատկանող բնակելի տարածություն չունեցող անձին (ընտանիքին)` կացարանը, տրամադրվում է պայմանագրային հիմունքներով մինչև 10 տարի ժամկետով` անհատույց, իսկ դրանից հետո վարձակալական հիմունքներով: ՀՀ կառավարության 2015 թվականի սեպտեմբերի 10-ի N1069-Ն որոշման N2 հավելվածի 44-րդ կետով սահմանված է, որ սոցիալական տան կացարաններում բնակվելու ժամկետը լրանալուց հետո տվյալ անձը (ընտանիքը) կարող է շարունակել բնակվել իր կողմից զբաղեցված կացարանում՝ վարձակալության պայմանագրի հիման վրա, որի առանձնահատկությունները սահմանում է ՀՀ կառավարությունը: Ներկայումս արդեն լրանում են ոլորտը կարգավորող մի շարք իրավական ակտերի հիման վրա սոցիալական տան կացարանների բնակիչների հետ կնքված պայմանագրերի ժամկետները և անհրաժեշտություն է առաջացել  լուծել այդ բնակիչների սոցիալական տան կացարաններում հետագայում բնակվելու հարցը:  
«Սոցիալական աջակցության մասին» ՀՀ օրենքը գործում է 2015թ. հունվարի 1-ից, իսկ մինչև 2015թ. ընկած ժամանակահատվածում տարբեր իրավական ակտերի համաձայն անհատույց օգտագործման իրավունքով պայմանագրային հիմունքներով սոցիալական բնակարանային ֆոնդում բնակվող ընտանիքների այդ բնակարաններում սահմանված ժամկետը լրանակուց հետո բնակվելու հարցերը կարգավորված չեն:  

	3.
	Տվյալ բնագավառում իրականացվող քաղաքականությունը

	
	Տվյալ բնագավառում քաղաքականությունն իրականացվում է ՀՀ կառավարության 2015թ. սեպտեմբերի 10-ի N 1069-Ն որոշմամբ, որով սահմանվել է նաև բնակ.տարածության կարիք ունեցող սոցիալապես անապահով ընտանիքներին տրամադրել սոցիալական ծառայությունների փաթեթ, կացարանի և այլ սոցիալական ծառայությունների տեսքով, սոցիալական դեպքի վարման մեթոդաբանությամբ` համագործակցելով համալիր սոցիալական ծառայությունների տարածքային կենտրոնների հետ:

	4.
	Կարգավորման նպատակը և բնույթը

	
	Նախագծով առաջարկվում է կարգավորել սոցիալական բնակարանային ֆոնդ հանդիսացող կացարանի բնակչի կողմից այդ կացարանում վարձակալական հիմունքներով բնակվելու հետ կապված ընթացակարգերը, ինչպես նաև մինչև 2015թ. ընկած ժամանակահատվածում տարբեր իրավական ակտերի համաձայն անհատույց օգտագործման իրավունքով պայմանագրային հիմունքներով սոցիալական բնակարանային ֆոնդում բնակվող ընտանիքների այդ բնակարաններում սահմանված ժամկետը լրանակուց հետո ևս 10 տարի ժամկետով նույն պայմաններով բնակվելու հարցը: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------
Հայաստանի Հանրապետության կառավարության «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ լրացումներ և փոփոխություն կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄ ԲԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

Հայաստանի Հանրապետության կառավարության «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ լրացումներ և փոփոխություն կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 21.06.2016թ. N     01/14/7752-16
	1. Նախագծի 4-րդ կետում անհրաժեշտ է նշել ՀՀ կառավարության 2001 թվականի փետրվարի 22-ի թիվ 125 որոշման կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:


	Ընդունվել է:
	Կետը խմբագրվել է:

	
	2. Նախագծի 5-րդ կետի 2-րդ ենթակետում  «3-րդ կետով» բառերն անհրաժեշտ է փոխարինել «4-րդ կետով» բառերով՝ նկատի ունենալով, որ 4-րդ կետում է նշված վարձավճարի հաշվարկի մասին դրույթը:
	Ընդունվել է:
	Ենթակետը խմբագրվել է:

	
	3. Նախագծի 9-րդ կետում նշված է, որ ՀՀ կառավարության 2003 թվականի հուլիսի 23-ի թիվ 983-Ն որոշման համաձայն բնակարաններում տեղավորված անձինք շարունակում են բնակվել այդ կացարաններում: Այդ առումով անհրաժեշտ է նկատի ունենալ, որ վերոնշյալ որոշումն ուժը կորցրած է ճանաչվել ՀՀ կառավարության 2013 թվականի օգոստոսի 1-ի թիվ 894-Ն որոշմամբ:
	Ընդունվել է ի գիտություն:
Համաձայն  ՀՀ կառավարության 10.09.2015թ. N 1069-Ն որոշման 2-րդ կետի 3-րդ ենթակետի «ա» պարբերության` ՀՀ  կառավարության 23.07.2003թ.N 983-Ն որոշման հավելվածի 17-րդ կետի համաձայն կնքված պայմանագրերը գործում են մինչև դրանց գործողության ժամկետի ավարտը:   
	

	ՀՀ ֆինանսների նախարարություն 06.04.2016թ. N    01/83-1/11453-16
	1. Նախագծի նախաբանը վերախմբագրման կարիք ունի, քանի որ ըստ «Իրավական ակտերի մասին» ՀՀ օրենքի 43-րդ հոդվածի 4-րդ մասի՝ եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:
	Ընդունվել է:
	Նախաբանը խմբագրվել է:

	
	2. Նախագծի 7-րդ կետի 1-ին ենթակետի «ձևավորված միջոցներն» բառը անհրաժեշտ է փոխարինել «ՀՀ օրենսդրությամբ սահմանված կարգով կազմակերպության տնօրինմանն անցած միջոցներն» բառերով:
	Ընդունվել է:
	Ենթակետը խմբագրվել է:

	ՀՀ ԿԱ անշարժ գույքի կադաստրի պետական կոմիտե 02.04.2016թ. N      ՄՍ/1826-16
	Հայաստանի Հանրապետության քաղաքացիական օրենսգրքի 610-րդ և 611-րդ հոդվածների պահանջների համաձայն անշարժ գույքի վարձակալության պայմանագիրը ենթակա է նոտարական վավերացման, իսկ անշարժ գույքի վարձակալության պայմանագրից ծագող իրավունքները ենթակա են պետական գրանցման: 

Նույն օրենսգրքի 299-րդ հոդվածի 4-րդ մասի պահանջների համաձայն նոտարական վավերացման պահանջը չի տարածվում նշված օրենսգրքի 610-րդ հոդվածով նախատեսված պայմանագրերի վրա, եթե դրա բոլոր պայմանները շարադրված են Հայաստանի Հանրապետության կառավարության հաստատած օրինակելի պայմանագրերի պայմաններին համապատասխան, չեն պարունակում այլ պայմաններ և այդ պայմանագրերում կողմերի ստորագրությունների իսկությունը ճանաչվել է գույքի նկատմամբ իրավունքների պետական գրանցման մասին օրենքով սահմանված կարգով, ընդ որում վարձակալության պայմանագրի թե նոտարական կարգով վավերացումը և թե կոմիտեի աշխատակազմի սպասարկման գրասենյակում (պայմանագրի կողմերի ստորագրություների իսկության ճանաչմամբ կնքվող պայմանագրեր) իրականացվում է նոտարի կամ պայմանագրի կողմերի կամ նրանց կողմից նոտարական կարգով լիազորված անձանց ստորագրությունների իսկությունը ճանաչող անշարժ գույքի պետական ռեգիստրի պաշտոնատար անձի ներկայությամբ և պայմանագրի կողմերի անմիջական մասնակցությամբ:

Տեղեկացվում է նաև, որ նոտարական վավերացում չպահանջող պայմանագրերի կողմ հանդիսացող` Հայաստանի Հանրապետության, Հայաստանի Հանրապետության համայնքի կամ իրավաբանական անձի անունից կարող են հանդես գալ միայն դրանց ներկայացուցիչները, ֆիզիկական անձի կողմից իր ներկայացուցիչների միջոցով գործառույթ իրականացնելու հնարավորություն նախատեսված չէ:

Ելնելով վերոգրյալից, առաջարկվում է նախագծի 1-ին կետի 5-րդ ենթակետը համապատասխանեցնել Հայաստանի Հանրապետության օրենսդրության պահանջներին, իսկ նախագծի վերնագիրը համապատասխանեցնել Հայաստանի Հանրապետության կառավարության 10.09.2015թ. N 1069-Ն որոշման 2-րդ հավելվածի 44-րդ կետի պահանջներին` վերնագրից հանել <<կնքման>> բառը:
	Ընդունվել է մասամբ:

Նախագծի վերնագիրը համապատասխանում է ՀՀ կառավարության 10.09.2015թ. N 1069-Ն որոշման 2-րդ հավելվածի 44-րդ կետի պահանջներին:
	1-ին կետի 5-րդ ենթակետը խմբագրվել է:

	ՀՀ ԿԱ պետական գույքի կառավարման վարչություն 01.04.2016թ. N       01/22.22/1605-16
	նախագծի վերնագրում և տեքստում <բնակիչ> բառը փոխարինել <անձ (ընտանիք)> բառերով, ինչպես նաև Որոշման նախագծով սահմանել վարձակալության պայմանագրի գործողության ժամկետ` ելնելով կացարանը զբաղեցնող անձանց սոցիալական կարգավիճակից:
	Ընդունվել է մասամբ:

Պայմանագիրը գործում է 12 ամսյա ժամկետով, որը սահմանված է 2-րդ կետի 2-րդ ենթակետով:
	1-ին կետի 1-ին ենթակետը խմբագրվել է:

	ՀՀ տարածքային կառավարման և զարգացման նախարարություն 01.04.2016թ. N      01/21/576-16
	1. «Սոցիալական բնակարանային ֆոնդ հանդիսացող կացարանի բնակչի և «Հանգրվան» պետական ոչ առևտրային կազմակերպության միջև կացարանի վարձակալության պայմանագրի կնքման առանձնահատկությունները սահմանելու մասին» որոշման  նախագծի /այսուհետ` Նախագիծ/ հղումը պետք է համապատասխանեցնել <<Իրավական ակտերի մասին>> ՀՀ Օրենքի 43-րդ հոդվածի 3-րդ մասի պահանջներին, որի համաձայն` իրավական ակտի մասերին հղում կատարելիս նշվում են իրավական ակտի կրճատ անվանումը, կետի համարը: 
	Ընդունվել է:
	Նախաբանը խմբագրվել է:

	
	2. Նախագծի որոշ դրույթները չեն վերաբերվում կացարանի վարձակալության պայմանգրի կնքման առանձնահատկություններին, ուստի պայմանագրի առանձնահատկությունները առաջարկում ենք սահմանել առանձին հավելվածի տեսքով /Օրինակ` 7-րդ կետ/, իսկ նշյալ դրույթները թողնել ՀՀ կառավարության որոշման մեջ:
	Չի ընդունվել, քանի որ 7-րդ կետը վերաբերում է պայմանագրի կնքման արդյունքում ձևավորված ֆինանսական միջոցներին:
	

	
	3. Նախագծի 1-ին կետի.


- 2-րդ ենթակետը առաջարկում ենք շարադրել հետևյալ խմբագրությամբ.


<<2) պայմանագիրը կնքվում է կամավորության սկզբունքով` պայմանագրի կողմերի գրավոր առաջարկության հիման վրա:>>: Այլապես ստացվում է, որ եթե կազմակերպությունը ցանկություն չի հայտնում պայմանագիր կնքելու, ապա կողմերի միջև առկա իրավահարաբերությունները դադարում են:


- 5-րդ կետով սահմանված ժամկետն անհրաժեշտ է վերանայել, քանի որ ծանուցումը պայմանագրի ժամկետի ավարտի վերաբերյալ ներկայացվում է 30 օր առաջ, իսկ վարձակալը կարող է այն երկամսյա ժամկետում կնքել: Այս դեպքում պարզ չէ, թե առաջացած մեկամսյա ժամանակահատվածի պարագայում վարձակալը նշյալ բնակարանը զբաղեցնելու իրավունք ունի, թե ոչ, կամ ով է վճարելու վարձավճարը` պայմանագրով սահմանված ժամկետի լրանալու դեպքում:


- 7-րդ կետը առաջարկում ենք հանել, քանի որ նշյալ դրույթները պայմանագրի առանձնահատկություններին չեն վերաբերվում, հանդիսանում են պայմանագրով նախատեսվող պարտադիր պահանջներ և սահմանված են ՀՀ քաղաքացիական օրենսգրքով: 7-րդ կետի է/ ենթակետն անհրաժեշտ է հանել` նկատի ունենալով նույն կետի դ/ ենթակետը:
	Ընդունվել է մասամբ:

7-րդ կետը վերաբերում է պայմանագրի կնքման արդյունքում ձևավորված ֆինանսական միջոցներին, որի պատճառով այն չի խմբագրվել, իսկ 1-ին կետի 2-րդ ենթակետով պայմանագրի երկու առաջարկող կողմ լինել չի կարող: 
	Նախագծի 1-ին կետի 5-րդ ենթակետը խմբագրվել է, իսկ 7-րդ ենթակետի «է» պարբերությունը հանվել է: 

	
	4. Նախագծի 2-րդ կետի 2-րդ ենթակետի <<, որոնք հանդիսանալու են պայմանագրի անբաժանելի մաս>> բառերը անհրաժեշտ է հանել: Նշյալ դրույթը սույն որոշման կարգավորման առարկա չէ, այն անհրաժեշտ է նախատեսել պայմանագրում:
	Ընդունվել է:
	Ենթակետը խմբագրվել է:

	
	5. Նախագծի 3-րդ կետը առաջարկում ենք շարադրել հետևյալ խմբագրությամբ.


<<Պայմանագրից բխող գույքի նկատմամբ իրավունքների պետական գրանցման վճարումներն իրականացվում են վարձակալի միջոցների հաշվին:>>:
	Ընդունվել է:
	Կետը խմբագրվել է:

	
	6. Նախագծի 5-րդ կետի 1-ին ենթակետի <<3-րդ>> թիվը պետք է փոխարինել   <<4-րդ>> թվի: 
	Ընդունվել է:
	Ենթակետը խմբագրվել է:

	
	7. Նախագծի 6-րդ կետի <<բնակիչը պարտավոր է ազատել կացարանը>> բառերը առաջարկում ենք փոխարինել <<կացարանը ազատվում է>> բառերով: 
	Ընդունվել է:
	Կետը խմբագրվել է:


